Nafarroako Parlamentuko Mahaiak, 2012ko urriaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako galdera, Nafarroako Enpresa Korporazio Publikoa osatzen duten sozietateen administrazio kontseiluei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko urriaren 8an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Ana Beltrán Villalba andreak, Legebiltzarreko Erregelamenduan xedatuaren babesean, Nafarroako Enpresa Korporazio Publikoari buruzko ondoko galdera aurkezten du, Ekonomia, Ogasun, Industria eta Enplegu Departamentuak idatziz erantzun dezan:

– Nafarroako Enpresa Korporazio Publikoa (NEKP) osatzen duten sozietateen administrazio kontseilu bakoitzean, NEKPeko administrazio kontseilua barne, kontseiluetara joateagatik kontraprestazio ekonomikoa jasotzen duten kideen zerrenda.

– 2011ko eta 2012ko ekitaldietan kontseilu bakoitzera joategatik kide bakoitzak jasotako zenbatekoa, aurreko atalen ildotik.

– Kontseilura ez joateak ordainsari hori deuseztatzen duen ala ez, aipatutako administrazio kontseilu horietako bakoitzean.

– 2012an Kontseilu horietara joateagatik Nafarroako Enpresa Korporazio Publikoak ordainketa gisa aurreikusten duen zenbatekoa, eta galdera honi erantzuten zaion egunera arte jada ordaindutako dirua, bai sozietate bakoitzean, bai NEKP osoan

Iruñean, 2012ko urriaren 3an

